
Sinopsia 
Elkarren antzik ez duten zazpi narraziok osatzen dute Bertol Arrietaren hirugarren ipuin 
liburua, nahiz eta guztietan agertzen diren bizitzarekiko eszeptizismo puntu bat erakusten 
duten gizabanakoak, heroitasunik batere gabeko egunerokoaren heroi arruntak, diesel jendea: 
errutinari aurre egiteko grinarik gabe dabilen idazle blokeatua, haurren urtebetetze 
ospakizunak kondena zaizkion aita etsia, laurogeitaka urteko pintore baten misterioa 
deskubritu nahi duen kazetari prekarioa, suizidaren maitasuna bilatzen duen mutilzahar 
desesperatua... Eta hala ere, edo justu horregatik, Bertol Arrietaren liburua ez da batere 
pesimista, ipuin ia guztiak zeharkatzen dituen umore ukitu -batzuetan malenkoniatsu- batek, 
bizitzaren ataka gaiztoei irribarre batekin aurre egin nahi horrek, hondo-hondoan ikuspegi 
bitalista bat ezkutatzen baitu. 

Egileaz 

 

BERTOL ARRIETA KORTAJARENA  
2004an lehen liburua argitaratu zuenetik, erritmo mantsoan baina 
etengabe idazten segitu du Arrietak, ipuina izanik bere genero kuttun 
eta oparoena. "Burua galdu zuen jirafa", "Besarkada bat, beharbada" 
edota "Elurraren formula" izenburudun liburuak argitaratu ditu haur eta 
gazte literaturan, eta "Txikira beti hordago!", "Alter ero", "Gezurra 
berdaderoa" edota Sandra Garayoa ilustratzailearekin batera ondutako 
"Hodeien gaineko aldean" nobela grafikoa, helduenean. Eskuetan 
duzun hau da bere hirugarren ipuin-liburua. 

